
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	20.11.2024թ․

	
	N 01/34/24989-2024

	Ելնելով վերոգրյալից և, նկատի ունենալով, որ վերոնշյալ միջոցառումների շրջանակում հատկացված ամբողջական գումարների գծով կնքված են պայմանագրեր, ուստի առաջարկում ենք Նախագծի ընդունումը հիմնավորող փաստաթղթում բացահայտել ծանրաբեռնված պայմանագրերից գումարները նվազեցնելու պայմանները: Մասնավորապես, նախատեսվում է ծանրաբեռնված պայմանագրերը՝
	- երկկողմանի համաձայնությամբ լուծել և այդ գնման առարկաները հետագայում ձեռք չեն բերվելու.
	- երկկողմանի համաձայնությամբ լուծել ներկա պահին չկատարված պարտավորությունների մասով և հետագայում դրանց գծով կնքել նոր պայմանագրեր: Այս կապակցությամբ գտնում ենք, որ եթե չկատարումը կապալառուների գործողությունների հետևանք է, ապա վերջիններիս նկատմամբ պետք է կիրառվեն պայմանագրերով նախատեսված պատասխանատվության միջոցներ (տույժեր, տուգանքներ).  
	- պայմանագրերի կատարման ընթացքում ի հայտ են եկել ավելորդ ծավալներ, որոնց կատարման անհրաժեշտությունը բացակայում է և դրանց չափով կատարվում են նվազեցումներ.
	- կապալառուների կողմից պարտավորությունները չկատարելու հանգամանքով պայմանավորված պայմանագրերը միակողմանիորեն լուծվում են.
	- այլ:
	
	Ընդունվել է ի գիտություն
Ինչպես և արտացոլված է Նախագծի 7-րդ հավելվածում, որևէ պայմանագիր չի լուծվում, իսկ գործող պայմանագրերից նվազեցումները պայմանավորված են ծավալների ճշգրտմամբ (ծավալաթերթերից հանվել են որոշ մանկապարտեզների ապաստարանների համար նախատեսված աշխատանքները)։

	Միաժամանակ Նախագծով ներկայացված նվազեցումները հնարավոր չէ կատարել, այդ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։	
	
	Ընդունվել է ի գիտություն
Պայմանագրերով ծանրաբեռնված տողերից նվազեցումները կատարվելու են որոշումն ընդունվելուց հետո՝ ՀՀ կառավարության 04,05,2017թ․-ի N 526-Ն որոշման 33-րդ կետի 9-րդ ենթակետին համապատասխան։

	2. ՀՀ քաղաքաշինության կոմիտե
	20.11.2024թ․

	
	N 01/27.2/18307-2024

	 «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում եմ.
1.  ՀՀ Լոռու մարզի Սպիտակ համայնքում «Մոդուլային» տիպի 144 տեղ հզորությամբ մսուր-մանկապարտեզի շինարարական աշխատանքների համար 230,147.500 ՀՀ դրամի փոխարեն նախատեսել 235,201.521 ՀՀ դրամ,
2. Կիրանցի Գ. Վարդանյանի անվան հիմնական դպրոցի շինարարական աշխատանքների համար նախատեսել 3,274.600 ՀՀ դրամ, 
3. Կապսի միջնակարգ դպրոցի շինարարական աշխատանքների համար նախատեսել 3,709.100 ՀՀ դրամ։
Նշված դպրոցների շինարարական աշխատանքների ծավալաթերթ-նախահաշիվները կցվում են։
Միաժամանակ տեղեկացնում եմ, որ ՀՀ քաղաքաշինության կոմիտեի պատվիրատվությամբ իրականացվող մի շարք ծրագրերում կատարվող նախագծանախահաշվային փոփոխություններով պայմանավորված՝ անհրաժեշտ է․
1. Աստղաձոր համայնքում «Մոդուլային» տիպի 144 տեղ հզորությամբ մսուր-մանկապարտեզի շինարարական աշխատանքների համար նախատեսել լրացուցիչ 85,000.000 ՀՀ դրամ (էլ․ ենթակայանի, գազի գծի, մաքրման կայանի, արհեստական խոտածածկույթի և արտաքին բարեկարգման աշխատանքների հավելյալ ծավալների իրականացում),
2. Ջիլի միջնակարգ դպրոցի շինարարական աշխատանքների համար նախատեսել լրացուցիչ 75,000.000 ՀՀ դրամ (հենապատի կառուցում, արտաքին բարեկարգման աշխատանքների հավելյալ ծավալների իրականացում),
3. Դարբասի միջնակարգ դպրոցի շինարարական աշխատանքների համար նախատեսել լրացուցիչ 70,000.000 ՀՀ դրամ (հենապատի կառուցում, արտաքին բարեկարգման հավելյալ աշխատանքներ, ինժեներական ենթակառուցվածնքերի հավելյալ ծավալներ),
4. Գագարինի միջնակարգ դպրոցի մարզադահլիճի շինարարական աշխատանքների համար նախատեսել լրացուցիչ 24,000.000 ՀՀ դրամ (բետոնային ծավալների ճշգրտում, արտաքին բարեկարգման աշխատանքների ծավալների փոփոխություն),
5. Երևանի N37 հիմնական դպրոցի մարզադահլիճի շինարարական աշխատանքների համար նախատեսել լրացուցիչ 20,000.000 ՀՀ դրամ (արտաքին բարեկարգման աշխատանքներ, ներքին հարդարման աշխատանքների ծավալների ավելացում)։
Նշված դպրոցներում իրականացվող շինարարական աշխատանքների ճշտված ծավալաթերթ-նախահաշիվները կներկայացվեն լրացուցիչ։
	
	Ընդունվել է 



